
				এই পাতাটির মুদ্রণ সংশোধন করা প্রয়োজন। 
জুফ্রে এসব কথা কি সত্যিই বলছেন মা?
মিথ্যা আর বলি কিসে? যৌবন কাটিয়েছি, প্রৌরাবস্থা অতীত এখন বৃদ্ধাবস্থা। আমেরিকানরা এই অবস্থায় পেনসন পায়, আমরা পাইনা, পেতে পারি না, আমরা নিগ্রো। গাউট হয়েছে । এসব হল পুরাতন কুৎসিত রােগের পরিণাম, এবার মরণটাই কামনা করি। যদি ডলার থাকত, সহরে থাকতে পারতাম তবে না হয় মরণকে ভয় করতাম, কিন্তু কিসের লােভে মৃত্যুকে ভয় করব ? ম্যাক বড় হয়েছে। যৌবনে তার শরীর ঢেকে ফেলেছে। মার্কিন যুবতীর ম্যাককে চিবিয়ে খেতে চায়; কিন্তু জান ত এর পরিণাম কি? ম্যাকের মৃত্যুর পূর্বেই মরতে চাই, বুঝলে? | ম্যাকের মরবার ত কোন কারণ নাই ? | তুবি এসব বুঝবে না, বর্ডার লাইনার ত, তােমরা কালাের সংগে থাক এবং সাদাৰ গুণ কীর্তন কর। আমাদের ষ্টেটে বৎসরে শতেক যুবক লিঞ্চ হয়। সে কথা নিশ্চয়ই তােমার জানা আছে। নূতন বিপদ আবার এসেছে। কোথা থেকে ট্রটস্কি নামে একটা লোক এসেছে সেও নাকি নিগ্রোদের লিঞ্চের পক্ষপাতি হয়ে উঠেছে। একে রাম তার উপর সুগ্রীব ; ব্যাপার বড়ই খারাপ। আমি চাই না আমার ম্যাককে আমার সামনে কেউ হত্যা করে। মন ডেকে বলছে ম্যাকের দুদ্দিন অতি কাছে, সেজন্যই তাড়াতাড়ি মৃত্যুর ব্যবস্থা করছি।
কি করে মরবেন ?
শুধু উপবাস করে। এইত গত দশদিন হয় কাজে যাওয়া বন্ধ করেছি। ম্যাক কাজে যায়। সে যা পায় তাতে তারই পেট ভরে না। ঐ যে বাটিতে মিষ্টি আলু দেখছ এই খেয়ে আমরা আগামী কাল কাটিয়ে দেব। ম্যাক এত কম খায়, এত

